
Ed. 69. Frumvarp

til laga um breytingu á lögum 8. okt. 1883, um bæjarstjórn á Akureyri.

Flutningsm.: M. J. Kristjánsson.

1 staðinn fyrir 1. gr„ 3. gr., 4. gr., 5. gr., siðustu málsgr. í 8. gr., 1. 
málsgr. í 11. gr., 1. málsgr. i 12. gr., 13. gr., 19. gr., 3. málsgr. í 21. gr. og 
síðustu málsgr. í 25. gr. laga 8. okt. 1883, um bæjarstjórn á Akureyri, komi 
svo bljóðandi greinar:

1. gr.
(1. gr. laga 8. okt. 1883).

Málefnum kaupstaðarins skal stjórnað af bæjarstjórn. í henni eru 
kosnir bæjarfulltrúar auk bæjarstjóra, sem er oddviti hennar.



Bæjarstjórnin kýs sjer forseta á fundum úr flokki bæjarfulltrúanna.
Bæjarstjórnin kýs bæjarstjóra til 3 ára i senn, og ákveður laun hans 

og skrifstofufje, er hvorttveggja greiðist úr bæjarsjóði.
Bæjarstjóri hefir þvi að eins atkvæðisrjett, að hann sje jafnframt 

bæjarfulltrúi.
2. gr.

(3. gr. laga 8. okt. 1883).
Bæjarfulltrúar skulu vera 9 að tölu. Þó getur stjórnarráðið breytt tölu 

þeirra eftir tillögu bæjarstjórnarinnar. Skulu bæjarfulltrúarnir kosnir af þeim 
bæjarbúum, sem kosningarrjett hafa eftir lögum þessum.

3. gr.
(4. gr. laga 8. okt. 1883).

Kosningarrjett hafa allir bæjarbúar, karlar og konur, í hverri stöðu 
sem þeir eru, ef þeir eru 25 ára að aldri, þegar kosning fer fram, hafa átt 
lögheimili i bænum siðastliðið ár, hafa óflekkað mannorð, eru ijár síns ráð- 
andi og standa ekki i skuld fyrir sveitarstyrk eða áfallin, lögákveðin bæjar- 
gjöld. Konur kjósenda hafa kosningarrjett, þótt þær sjeu eigi Qár síns ráðandi 
vegna bjónabandsins, ef þær að öðru leyti uppfylla áðurgreind skilyrði fyrir 
kosningarrjetti. .

Kjörgengur er hver sá, er kosningarrjett hefir. Þó mega hjón aldrei 
sitja samtimis í bæjarstjórn, eigi heldur foreldrar og börn nje móðurforeldrar 
eða föðurforeldrar og barnabörn þeirra. Heimilt er konu jafnan að skorast 
undan kosningu.

4. gr.
(5. gr. laga 8. okt. 1883).

Bæjarfulltrúarnir skulu kosnir til 6 ára, þriðjungur annaðhvert ár. 
Árið 1918 skulu þó fulltrúarnir kosnir fullri tölu; fer einn þriðjungur þeirra 
frá eftir 2 ár, samkvæmt hlutkesti, og annar þriðjungur eftir 4 ár, sömuleiðis 
eftir blutkesti. Fari fulltrúi af öðrum ástæðum frá á kjörtímabilinu, skal kjósa 
í hans stað fyrir þann tíma, sem eftir er af því.

5. gr.
(Siðasta málsgr. 8. gr. laga 8. okt. 1883).

Sá, sem gegnt hefir fulltrúastörfum i 6 ár eða lengur, er eigi skyldur 
að takast þá sýslu á hendur aftur, fyr en eftir jafnlangan tima og hann hafði 
áður verið fulltrúi.

6. gr.
(1. málsgr. 11. gr. laga 8. okt. 1883).

Forseti bæjarstjórnarinnar stjórnar umræðum á fundum og sjer um, 
að það, sem ályktað er, sje rjett ritað í gerðabókina.

7. £r-
(1. málsgr. 12. gr. laga 8. okt. 1883).

Virðist bæjarstjóra, að einhver ákvörðun bæjarstjórnarinnar gangi út 



fyrir vald hennar, eða hún sje gagnstæð lögum eða skaðleg fyrir kaupstaðinn, 
eða að hún miði til að færast undan skyldum þeim, er á kaupstaðnum hvila, 
má hann fella ályktunina úr gildi að sinni, með þvi að rita álit sitt i gerða- 
bókina.

8. gr.
(13. gr. laga 8. okt. 1883).

í öllum þeim málefnum, er snerta uppeldi og fræðslu barna, hefir 
formaður skólanefndarinnar sæti og tillögurjett á fundum bæjarstjórnarinnar, 
en atkvæðisrjett þvi að eins, að hann sje bæjarfulltrúi.

9- gr.
(19. gr. laga 8. okt. 1883).

Niðurjöfnun eftir efnum og ástæðum nær til allra, sem hafa lögbeimili 
eða hafa fast aðsetur i bænum eigi skemur en 3 mánuði. Þeir skulu greiða 
þar fult gjald eftir öllum efnahag sinum, nema þeir á gjaldárinu hafi lika 
haft fast aðsetur annarstaðar og goldið þar útsvar; þá skal frá útsvarinu draga 
tiltölulega við þann tima, er þeir dvöldu annarstaðar, þó ekki meira en þeir 
guldu þar.

Á hverskonar atvinnu, sem rekin er i bænum og talin er sjerstaklega 
arðsöm, svo sem verslun eða kaupskap eða þilbátaútgerð, má gjald leggja, 
þótt ekki sje rekin nema 8 vikur og atvinnurekandinn eigi heimili annar- 
staðar. Á sildveiði og síldarverkun i kaupstaðnum eða á höfninni, og lóðar- 
afnot, sem einhvern arð gefa, má gjald leggja, þótt sú atvinna sje rekin enn 
styttri tima. Á kaupfjelög og pöntunarfjelög má leggja útsvar, ef þau hafa 
leyst borgarabrjef og hafa sölubúð og vörur til sölu, svo sem hæfa þykir eftir 
árlegri veltu og arði i söludeild fjelagsins.

Heimilt er niðurjöfnunarnefnd að krefjast þess, að borgarar bæjarins 
sendi benni, á þar til gerðum eyðublöðum, skýrslu um árstekjur sínar og 
aðrar upplýsingar um efni þeirra og ástæður. Skylt er nefndinni og bæjar- 
stjórninni að halda þessum upplýsingum leyndum.

10. gr.
(3. málsgr. 21. gr. laga 8. okt. 1883).

Bæjarstjórnin má ákveða, að aukaniðurjöfnun skuli íramfara, er þess 
þykir þörf, og skulu skattar þá lagðir á þá, sem flutt hafa sig lil kaupstaðar- 
ins eða rekið þar atvinnu eftir að aðal-niðurjöfnun fór fram, og skyldir eru 
til að greiða skatt. .

11. gr.
(Siðasta málsgr. 25. gr. laga 8. okt. 1883).

Bæjarstjóri ávisar útgjöldum kaupstaðarins samkvæmt reglum þeim, 
er þar um eru settar i samþyktinni um stjórn málefna kaupstaðarins.

(Á eftir 30. gr. laga 8. okt. 1883 komi eftirfarandi 3 greinar):



12. gr.
Með samþykt bæjarstjórnarinnar, staðfestri af stjórnarráðinu, má ákveða, 

að sjerstökum málefnum kaupstaðarins skuli stjórnað af föstum nefndum, og 
skal i samþyktinni tiltekið nánara, hverjir skuli vera i þeim og um verksvið 
þeirra og vald.

13. gr.
2., 3. og 4. gr. laga þessara koma i gildi 1. janúar 1918. Að öðru leyti 

fá þau gildi 1. júlí s. á. 31. gr. laga nr. 22, 8. okt. 1883, falli burt.

14. gr.
Þegar lög þessi öðlast staðfestingu, skal færa breytingar þær og við- 

auka, sem ræðir um í þeim, inn i meginmál laga nr. 22, 8. okt. 1883, um 
bæjarstjórn á Akureyri, og jafnframt ber að gæta þess, að í hinum ýmsu 
greinum nefndra laga nr. 22, 8. okt. 1883, komi, eftir þvi sem við á, stjórnar- 
ráðið fyrir »landshöfðingi« og bæjarstjóri fyrir »bæjarfógeti«, og getur konung- 
ur þá gefið nefnd lög út, þannig breytt, sem lög um bæjarstjórn á Akureyri.

Ástæður fyrir frumvarpi þessu.

Siðan lög um bæjarstjórn á Akureyri 8. okt. 1883 komu i gildi, hafa 
ýmsar þær breytingar orðið, að það fyrirkomulag, sem þá þótti viðeigandi, er nú 
að ýmsu leyti orðið ófullnægjandi. Nú á siðari árum hefir það stöðugt verið að 
koma greinilegar fram, að störf þau, sem bæjarfógetinn á Akureyri og sýslumað- 
urinn i Eyjafjarðarsýslu befir að gegna, eru orðin svo umfangsmikil, að það 
virðist ofætlun einum manni að leysa þau svo af hendi, að ekkert dragist úr 
hófi fram. Bæjarstjórnin hefir því við nákvæma íhugun komist að þeirri niður- 
stöðu, að óhjákvæmilegt væri að breyta til á þann hátt, að kaupstaðurinn fengi 
sjerstakan mann til að standa fyrir sínum málum sem oddviti bæjarstjórnarinnar. 
Þetta fyrirkomulag hlýtur að hafa talsverðan aukinn kostnað i för með sjer fyrir 
kaupstaðinn, en i það þótti ekki horfandi, úr þvi að ekki var útlit fyrir, að 
bæjarfógetaembættið yrði bráðlega skilið frá sýslumannsembættinu, sem að 
margra áliti hefði verið eðlilegast og heppilegast.

Breyting sú, sem felst í 1. gr. og vikið er að hjer að framan, er aðal- 
atriði frumvarpsins, en binar greinarnar eru að miklu leyti afleiðingar af henni, 
og þykir því ekki ástæða til að minnast á þær sjerstaklega, enda tækifæri til að 
gefa skýringar á þeim við umræður í þinginu, ef þess er óskað.


